
ՏԵՂԵԿԱՆՔ

2018 թվականի ընթացքում կատարման ենթակա  

ՀՀ ֆինանսների նախարարության իրավասություններին առնչվող գերակա խնդիրների և միջոցառումների իրականացման արդյունքների վերաբերյալ  

	Միջոցառումների իրականացման արդյունքների վերաբերյալ

	Պատասխանատու մարմինը
	Ծրագրի կետը
	Միջոցառումների անվանումները
	Միջոցառումների կատարման արդյունքները
	Կարծիք

	1
	2
	3
	4
	5

	ՀՀ ֆինանսների նախարարություն
	5
	«ՀՀ կառավարության 2017 թվա​կանի ապրիլի 6-ի N 386-Ն որոշման մեջ լրացում կատա​րելու մասին» ՀՀ կառա​վարու​թյան որոշման նախագիծը ՀՀ կառավարության աշխա​տա​կազմ ներկայացնելը


	Սույն կետով նախատեսված միջոցառման շրջանակներում նախատեսվում էր 200 մլն դրամը գերազանցող մրցակցային գնումներ կազմակերպած ՊՈԱԿ-ներին տեղափոխել էլեկտրոնային գնումների համակարգ: 

 Սակայն էլեկտրոնային գնումների համակարգի հնացած ծրագրային հենք ունենալու հանգամանքով պայմանավորված, համակարգում հաճախակի առաջանում են տեխնիկական խնդիրներ, ինչով պայմանավորված նպատակահարմար չէ այդ համակարգը կիրառող պատվիրատուների ավելացում:

2018 թվականին նախատեսվում էր իրականացնել գնումների էլեկտրոնային համակարգի արդիականացում, որը չկատարվեց ֆինանսական միջոցների բացակայության պատճառով: 
	Որպես խնդրի լուծում, հիմք ընդունելով ՀՀ կառավարության 04.05.2017թ. թիվ 526-Ն որոշմամբ հաստատված կարգի 15-րդ բաժինը՝ ՊՈԱԿ-ների գնումները կարող են իրականացվել կենտրոնացված կարգով՝ վերջիններիս ընդհանուր կառավարումն իրականացնող լիազորված մարմնի կողմից: Տվյալ դեպքում, եթե ընտրված գնման ձևով գործընթացը նշված մարմնի կարիքների համար գնումների կատարման դեպքում իրականացվում է էլեկտրոնային գնումների համակարգի միջոցով, ապա այդ ընթացակարգը ևս կազմակերպվում է այդ համակարգի միջոցով: 

	ՀՀ ֆինանսների նախարարություն
	6
	«ՀՀ կապիտալի շուկայի զար​գացման ծրագրին հավանու​թյուն տալու մասին» ՀՀ կառա​վարության արձանագրային որոշման նախագիծը ՀՀ կառա​վարության աշխատակազմ ներկայացնելը

(կատարման ժամանակահատվածը` 08.01.2018-30.11.2018թ.)


	Ուսումնասիրվել է կապիտալի շուկայի զարգացման ոլորտում վարվող քաղաքականության միջազգային փորձը, վերհանվել են ՀՀ կապիտալի շուկայի զարգացմանն ուղղված անհրաժեշտ քայլերը և միջոցառումները, որոնք կխթանեն տեղական ընկերությունների կողմից պարտատոմսերի և բաժնետոմսերի թողարկումը: ՀՀ ֆինանսների նախարարության և ՀՀ կենտրոնական բանկի միջև ստորագրվել է փոխըմբռնման հուշագիր կապիտալի շուկայի զարգացման ուղղությամբ համաձայնեցված և հետևողական քայլեր իրականացնելու վերաբերյալ:  

Կատարվելու է` 

Տարանջատվելու են արժեթղթերի շուկայում տարբեր գործիքների (պարտատոմսեր, բաժնետոմսեր, ածանցյալներ) զարգացման մոտեցումները և անհրաժեշտ քայլերը: Նախագիծը քննարկվելու է միջազգային կազմակերպությունների փորձագետների և ՀՀ կենտրոնական բանկի հետ: Արդյունքում խմբագրված նախագիծը ներկայացվելու է ՀՀ կառավարության քննարկմանը: 
	

	ՀՀ ֆինանսների նախարարություն
	7
	«Հաշվապահական հաշվառման մասին», «Աուդիտորական գործունեության մասին»,  «Հաշվապահական հաշվառման և աուդիտորական գործունեության կարգավորման և հանրային վերահսկողության մասին» ՀՀ օրենքների նախագծերը ՀՀ կառավարության աշխատակազմ ներկայացնելը
	Հաշվապա​հա​կան հաշվառման և աուդիտորական գործունեության ոլորտների բարեփոխում​ների հայեցակարգի շրջանակներում մշակված` «Հաշվա​պա​​հական հաշ​վառման մասին», «Աուդիտորական գործունեության մասին», «Հաշվապահական հաշ​վառ​ման և աուդիտորական գործունեության կարգավորման և հանրային վերահսկողութ​յան մասին» ՀՀ օրենքների նախագծերը ներկայացվել են ՀՀ կառավարություն և հավանության են արժանացել 2018թ. սեպտեմբերի 14-ի ՀՀ կառավարության թիվ 1009-Ա որոշմամբ: Օրենքների նախագծերը սահմանված կարգով ներկայացվել են ՀՀ Ազգային Ժողով: 
	

	ՀՀ ֆինանսների նախարարություն
	8


	«ՀՀ հարկային օրենսգրքում փոփոխություններ և լրացումներ կատարելու մասին» ՀՀ օրենքի նախագծի ներկայացում ՀՀ կառավարության աշխատակազմ
	«ՀՀ հարկային օրենսգրքում փոփո​խու​թյուն​ներ և լրա​ցումներ կատարելու մասին» ՀՀ օրենքի նախագիծը ՀՀ կառավարության աշխա​​տակազմ ներկայացնելը» միջոցառման իրականացման կապակցությամբ ՀՀ վարչա​պետի աշխատակազմ ներկայացված` 2018 թվականի հունիսի 27-ի թիվ 01/2-4/11867-18 գրու​թյամբ առաջարկվել է ընտրել գերակա խնդրի լուծման այլ տարբերակ: Մասնա​վո​րապես, առա​ջարկվել է ՀՀ կառավարության գործունեության միջո​ցա​ռում​ների և գերակա խնդիր​ների ցան​կում, որպես 2018 թվականի գերակա խնդիր, ներառել Անշարժ գույքի հարկի հարկ​ման համա​կարգի կատարելագործման հայեցակարգի մշակումը և ներկա​յա​ցումը ՀՀ կառա​​վա​րու​թյան աշխատակազմ գերակա խնդիրը՝ հաշվի առնելով այն հանգամանքը, որ ՀՀ կառա​վարության ծրագրում ընդգրկված՝ անշարժ գույքի հարկի համակարգի կատարե​լագործ​ման աշխատանքներն անհրաժեշտ է իրականացնել համապատասխան հայեցակարգ մշա​կելու և դրանում հարկման համակարգի հնարավոր ուղղություններն ամրագրելուց հետո:

	

	Գերակա խնդիրների իրականացման արդյունքների վերաբերյալ

	Պատասխանատու մարմինը
	Ծրագրի կետը
	Գերակա խնդիրը
	Գերակա խնդրի կատարմանն ուղղված քայլերը
	Կարծիք

	1
	2
	3
	4
	5

	ՀՀ ֆինանսների նախարարություն
	8
	Տնտեսության վրա հարկա​բյու​ջե​տային քաղաքականության բազմա​կողմանի ազդեցությունների գնա​հատման նպատակով նոր գործի​քա​կազմի ներդրում 

(կատարման ժամանակահատվածը` 08.01.2018-30.11.2018թ.)


	1. 2018 թվականի հունվարի 29-ին ՀՀ ֆինանսների նախարարությունում մեկնարկել է մակրոտնտեսական քաղաքականության ոլորտում Արժույթի միջազգային հիմնադրամի (այսուհետ՝ ԱՄՀ) հետ ՀՀ ֆինանսների նախարարության համագործակցության երկամյա ծրագիրը: 

Ծրագրի շրջանակներում կազմակերպվել են «Մակրոէկոնոմետրիկ կանխատեսում և վերլուծություն» (հունվարի 29-ից փետրվարի 2-ը), «Դրամավարկային և հարկաբյուջետային քաղաքականությունների վերլուծություն դինամիկ ստոխաստիկ ընդհանուր հավասարակշռության (DSGE) մոդելի միջոցով» (ապրիլի 3-ից 7-ը), «Դրամավարկային և հարկաբյուջետային քաղաքականությունների վերլուծություն դինամիկ ստոխաստիկ ընդհանուր հավասարակշռության (DSGE) մոդելի միջոցով, մաս 2» (հուլիսի 2-ից 6-ը) և «Մոդելների վրա հիմնված դրամավարկային և հարկաբյուջետային քաղաքականությունների վերլուծություն և կանխատեսում, մաս 1» (նոյեմբերի 5-ից 9-ը) թեմաներով դասընթացներ, որոնց նպատակն է եղել զարգացնել ՀՀ ֆինանսների նախարարության աշխատակիցների մակրոտնտեսական քաղաքականության մշակման, կանխատեսումների և վերլուծությունների իրականացման կարողությունները:

Դասընթացներին զուգահեռ ԱՄՀ փորձագետների հետ քննարկումների արդյունքում ընտրվել է հարկաբյուջետային քաղաքականության վերլուծության մոդելը, մեկնարկել դրա մշակման և ներդրման ուղղությամբ պրակտիկ աշխատանքները, ուսումնասիրվել են ՀՀ տնտեսության պատմական զարգացումները և առանձնացվել ՀՀ տնտեսության կառուցվածքին բնորոշ հիմնական տարրերը: Դրանց հիման վրա ԱՄՀ փորձագետների հետ  մշակվել են հարկաբյուջետային քաղաքականության վերլուծության ընտրված մոդելի առանձին հատվածների նախնական տարբերակները:

2. ՀՀ ֆինանսների նախարարության և ՌԴ ֆինանսների նախարարության միջև պետական ֆինանսների կառավարման ոլորտում արդեն իսկ մեկնարկած երկկողմ համագործակցության շրջանակներում կազմակերպվել է «Հարկաբյուջետային քաղաքականության ազդեցության վերլուծության նպատակով դինամիկ ստոխաստիկ ընդհանուր հավասա​րա​կշռության (DSGE) մոդելի օգտագործումը» թեմայով դասընթաց (մարտի 12-ից 15-ը և հունիսի 13-ից 14-ը), ինչպես նաև ՀՀ ֆինանսների նախարարության աշխատակիցների հետ հոկտեմբերի 15-ից 17-ը ընկած ժամանակահատվածում իրականացվել է հարկաբյուջետային քաղաքականության ազդեցության վերլուծության նպատակով դինամիկ ստոխաստիկ ընդհանուր հավասարակշռության (DSGE) ընտրված մոդելի և մոդելից ստացված նախնական արդյունքների քննարկում:

	Բյուջետային ծրագրերի ծախսերը կազմելու հաշվարկման գործընթացի ավտոմատացման աշխատանքների իրականացում 


	Անցկացվել է պետական ծախսերը կազմելու՝ պետական բյուջեն ձևավորելու գործընթացի ավտո​մա​տաց​ված համակարգ մշակելու և վերջինիս պետական կառավարման համակարգում գործող այլ ավտոմատացված համակարգերի հետ ինտեգրելու՝ տեղեկատվության փոխա​նակ​ման հնարավորություն ստեղծելու աշխատանքնե​րի ձեռքբերման մրցույթ: Մրցույթի հաղթողի հետ կնքվել է պայմանագիր: Վերջինիս արդյունքում իրականացվել են համակարգի մշակման սկզբնական՝ բյուջետային ծրագրերի ծախսերի կազմման բիզնես գործընթացների գնահատման (1-ին փուլ) և ավտոմատացված համակարգի տրամաբանական կառուցվածքի, ճարտարապետության որոշակիացման (2-րդ փուլ)  և համակարգի մշակման (3-րդ փուլ) աշխատանքները:

Պայմանավորված ներքոհիշյալ գործոններով ավտոմատացման գործընթացի ամբողջական ներդրումը նախանշված ժամկետներում հնարավոր չի եղել իրականանել՝

Ծրագրային բյուջետավորման համակարգի ամբողջական ներդրմամբ պայմանավորված ծրագրերի կառուցվածքները, ներառյալ ծրագրերի ծախսակազմման կարգը փոփոխվել և վերջնականացվել են 2018 թվականի հոկտեմբեր-նոյեմբեր ամիսներին:

Վերանայվել են ինչպես բոլոր բյուջետային ծրագրերը՝ սահմանելով յուրաքանչյուր ծրագրի իրականացման համար մեկ գերատեսչության պատասխանատվության սկզբունքը, այնպես էլ բյուջետային հայտերի կազմման մեթոդաբանությունը, ինչպես նաև հայտերի ներկայացման ձևաչափերը:

Ներքաղաքական իրավիճակի փոփոխության արդյունքում ՀՀ ֆինանսների նախարարության և պետական գնման պայմանագրի շրջանակում մրցույթի հաղթող ընկերությունը չի ունեցել նախարարությունների իրավասու անձանց հետ ծախսակազմման բիզնես գործընթացները և հաշվարկային համակարգերի կառուցվածքը քննարկելու և դրանց հիման վրա մուտքային ձևեր մշակելու հնարավորություն:

Այս կապակցությամբ հարց է բարձրացվել միջոցառման կատարման ժամկետը հետաձգելու վերաբերյալ:
	

	ՀՀ ֆինանսների նախարարություն
	10
	ՊՈԱԿ-ների գործունեության թափանցիկության և արդյունավետության բարձրացման նպատակով վերջիններիս հաշիվների գանձապետարանի միջոցով վարում


	· ՀՀ կառավարության կողմից ընդունվել է «Բյուջեների կատարման կարգը հաստատելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» թիվ 706-Ն որոշումը (15 հունիսի 2018թ.):

· Կազմվել է տեխնիկական առաջադրանք, որի հիման վրա 25.09.2018թ. ՀՀ ֆինանսների նախարարության և «ԼՍՈՖՏ» ՍՊԸ-ի միջև կնքվել է թիվ ՀՀ ՖՆ ՄԱԾՁԲ-18/30 պայմանագիրը, որի շրջանակներում իրականացվել են ՊՈԱԿ-ների հաշիվները գանձապետարան տեղափոխվելով պայմանավորված` ծրագրային ապահովման աշխատանքներ:

· ՊՈԱԿ-ների անվամբ գանձապետարանում բացվել են համապատասխան հաշիվներ:

· ՊՈԱԿ-ների աշխատակիցների համար ՀՀ մարզերում և Երևան քաղաքում իրականացվել են վերապատրաստման դասընթացներ:

· ՀՀ առևտրային բանկերից ՊՈԱԿ-ների հաշիվները տեղափոխվել են գանձապետական: 

	Գնումների էլեկտրոնային համակարգի արդիականացում

 
	Էլեկտրոնային գնումների Armeps համակարգի նորացման նպատակով մշակվել է այդ համակարգի ծրագրային ապահովման ծառայության գնման տեխնիկական առաջադրանքը և «Գնումների մասին» ՀՀ օրենքի 15-րդ հոդվածի 6-րդ մասի հիման վրա՝ առանց ֆինանսական միջոցների 23/03/2018թ. հայտարարվել է նշված ծառայության գնման  բաց մրցույթ: Մրցույթի շրջանակում ներկայացված նվազագույն գինը կազմել է 204 000 000 ՀՀ դրամ, որը կայացված բանակցությունների արդյունքում այն ներկայացրած մասնակցի կողմից նվազեցվել է՝ կազմելով 157 200 000 ՀՀ դրամ և արդյունքում 01.06.2018թ. կնքվել է գնման պայմանագիր: Անհրաժեշտ ֆինանսական միջոցների ներգրավման նպատակով բանակցություններ են իրականացվել դոնոր կազմակերպությունների հետ,  սակայն համապատասխան ֆինանսական միջոցների բացակայության պատճառով նշված պայմանագիրը ուժի մեջ չի մտել: 

	Նախարարությունների մակարդակով միջանկյալ համախմբված ֆինանսական հաշվետվություններ պատրաստելու նպատակով միջանկյալ համախմբման գործիքների և մեթոդաբանության մշակում և պիլոտավորում ՀՀ մեկ նախարարությունում
	ՀՀ վարչապետի աշխատակազմ ներկայացված` 2018 թվականի օգոստոսի 3-ի թիվ 01/3-1/14098-18 գրությամբ առաջարկվել է ընտրել գերակա խնդրի լուծման այլ տարբերակ: Մասնավորապես, ՀՀ ֆինանսերի նախարարությունում տեղի ունեցած քննարկումների արդ​յուն​քում որոշվել է ֆինանսական հաշվետվությունների համախմբման ընդհանուր մեթոդա​բա​նութ​յան և գործիքների՝ ըստ առանձին մարմինների կիրառման տարբերակի փոխարեն ընտ​րել համախմբում​ները (միջանկյալ և պետության մակարդակով) մեկ միասնական համա​կարգ​չա​յին ծրագրի միջոցով իրականացնելու տարբերակը: Խնդրի լուծման այս տարբերակի դեպքում համակարգի կիրառության հետագա փուլերում լրացուցիչ ֆինան​սա​կան ծախսեր չեն առաջանա, իսկ կազմակերպությունների հաշվապահներին կներկայացվեն որակավորման ու հմտութ​յուն​ների տեսանկյունից նվազագույն պահանջներ: Այս առումով, նախատեսվում է մշա​կել վերը նշված համակարգչային ծրագրային ապահովման տեխնիկական առաջադրանքը՝ հնա​րա​վորութ​յուն տալով վերը նշված գերակա խնդիրը լուծել պետական կառավարման մամիններում հաշ​վա​պա​հական հաշվառման միասնական համակարգչային ծրագրի ներդրման միջոցով:

	ՏՀԶԿ-ի «Հարկվող բազայի խեղաթյուրում և շահույթի տեղաշարժ (արտահանում)» ծրագրին (BEPS ծրա​գրին) ՀՀ անդամակցությունը
	Նախաձեռնողական աշխատանքներ են իրականացվել մի շարք դոնոր  կազմակերպությունների հետ BEPS ծրա​գրին ՀՀ  անդամակցության համար անհրաժեշտ միջոցներ ներգրավելու նպատակով: Միաժամանակ, BEPS ծրա​գրին ՀՀ  անդամակցության հայտը 2018 թվականի դեկտեմբերի 26-ին ներկայացվել է BEPS ծրա​գրի քարտուղարություն:    
	

	ՀՀ ֆինանսների նախարարություն
	14.
	Միջազգային լավագույն փոր​ձին համահունչ էլեկտրոնային առևտրի շրջանակներում առաջացող հարկային հարա​բերու​թյուն​ների իրավակար​գա​վորմանն ուղղված միջոցառումների իրականացում
	Ուսումնասիրվել են Եվրո​​պա​կան Միության, ԵԱՏՄ երկրներում էլեկտրոնային առևտրի հարկ​ման օրենսդ​րությունը, ինչպես նաև ՏՀԶԿ-ի «Հարկվող բազայի խեղա​թյու​րում և շահույթի տեղաշարժ (արտահանում) ծրագրի (BEPS) առաջին` «Էլեկտրոնային առևտուր» գործողությամբ նախատեսված կարգավո​րում​ներին առնչվող հայե​ցակարգերը: Միաժամանակ, ներկա փուլում Եվրասիական տնտեսական հանձ​նա​ժողովի շրջանակներում ակտիվ քննարկումներ են իրականացվում ԵԱՏՄ երկրներում էլեկտրո​​նա​յին առևտրի հարկման միասնական ընթացակարգեր սահմանելու ուղղությամբ: Այս առումով, էլեկտրոնային առևտրի մասով հարկային հարաբերությունների իրավակար​գա​վորմանն ուղղված միջոցա​ռումները նախատեսվում է իրականացնել ԵԱՏՄ շրջանակներում ձևավորվող միասնական սկզբունքներին համահունչ:


	

	ՀՀ ֆինանսների նախարարություն
	15.
	Առնվազն թվով 6 պետություն​ների հետ կրկնակի հարկումը բացա​ռող համաձայնագրերի ստորագրումն (ուժի մեջ մտնելն) ապահովելու նպա​տակով անհրաժեշտ միջոցառումների իրականացում
	2018 թվականի մարտի 14-ին ստորագրվել է «Հայաստանի Հանրապետության և Դանիայի Թագավորության միջև եկամուտների և գույքի կրկնակի հարկումը բացառելու և հարկումից խուսափելը կանխելու մասին» կոնվենցիան:

Ներկա փուլում նախատեսվում է իրականացնել Կոնվենց​իան ուժի մեջ մտնելու հետ կապված՝ օրենքով սահմանված ընթացակարգերը: Բացի այդ, նախնական պայմա​նավոր​վածու​թյուն​ներ են ձեռք բերվել 2019 թվականի գարնանը Հայաս​​​տանի Հանրապե​տու​թյան Կառա​​վա​րության և Օմանի Սուլթանության Կառա​​​վարության, ինչպես նաև Հայաստանի Հանրապետության կառավարության և Սինգապուրի Հանրա​պետու​թյան կառավարության միջև եկամուտների և գույքի կրկնակի հարկումը բացառելու և հար​կումից խուսափելը կանխե​լու մասին համաձայնագրերի կնքման նպատակով բանակ​ցու​​թյունների անցկաց​նելու ուղղությամբ։

Միաժամանակ, 2018 թվականի նոյեմբերի 13-15-ն ընկած ժամանակահատվածում Հայաս​տանի Հանրապետության ֆինանսների նախարարությունում տեղի են ունեցել բանակցություններ «Հայաստանի Հանրապետության և Շվեյցարիայի Համադաշ​նու​​թյան միջև եկամուտների և գույքի հարկերի առնչությամբ կրկնակի հարկումը բացառելու մասին» Կոնվենցիայում փոփո​խու​​թյուններ կատարելու ուղղությամբ, որի արդյունքում նախաստորագրվել է համա​պա​տաս​խան փոփոխություններ կատարելու արձանագրությունը:
	


